
Дзень Волі 2008 - у Празе
«90 угодкі БНР - разам ! »

Гэтымі словамі мы выказалі свае спадзяваньні ў апошнім 
нумары нашае газэты. Да пэўнай ступені яны спраўдзіліся 
– магчыма на 50%. Дзень Волі быў адзначаны ў Празе некалькімі 
імпрэзамі; дзякаваць Богу, не адначасна. Пералічым галоўныя:

1. Канфэрэнцыя «Мінулае, сучаснасьць і будучыня 
беларускае дзяржаўнасьці»

Канфэрэнцыя была зладжаная арганізацыяй Грамадзянская 
Беларусь (Občanské Bělorusko) і адбылася ў памяшканьні Радыё 
Свабода ў суботу, 22 сакавіка, пад патранатам міністра замежных 
справаў Чэскае Рэспублікі, Карла Шварцэнбэрга.

У канфэрэнцыі ўзялі ўдзел Старшыня Рады БНР Iвонка 
Сурвіла, палітыкі Зянон Пазьняк, Павал Севярынец, гісторыкі 
Сяргей Абламейка й Сяргей Шупа, а чэскі сэнатар й старшыня 
Грамадзянскае Беларусі Ян Румл акрамя ўласнага дакладу 
таксама зачытаў віншавальныя словы былога прэзыдэнта Чэскае 
Рэспублікі Вацлава Гаўла. Галоўным лейтматывам большасьці 
выступоўцаў стала пытаньне стану беларускай мовы й культуры, 
адсунутыя на другі плян за агульнымі пытаньнямі палітыкі (тэксты 
некаторых дакладаў зьмешчаныя на бачынах гэтага нумару 
газэты).

Сябры ўсіх беларускіх суполак Чэхіі ( асабліва моладзь) 
выказалі вялікае зацікаўленьне імпрэзай, бо ўважалі яе тым доўга 
чаканым супольным адзначаньнем Дня Волі - да таго з удзелам 
ведамых і паважаных палітычных і культурных дзеячоў. Сярод 
публікі былі госьці з розных рэгіёнаў Чэхіі й нават з суседняе 
Аўстрыі.

Дзеля «патрабаваньняў нутранога распарадку» арганізатары 
прасілі магчымых удзельнікаў паведаміць пра свой удзел 
загадзя – але ўсё адно некаторым не пашчасьціла трапіць на 
канфэрэнцыю, бо быццам паведамілі за позна. Такім чынам, 
арганізатары спрабавалі пазьбегнуць “прафанацыі “ сьвята 
магчымымі выступамі крытыкаў (дзейнасьці беларускай сэкцыі 
Радыё Свабода.) Не абыйшлося і без канфлікту – некаторым 
удзельнікам адмовілі постфактум – спачатку пацьвердзілі ўдзел, 
а праз колькі дзён адмовілі.

Пасьля прамоваў і дыскусіяў канфэрэнцыя скончылася 
правядзеньнем усенароднай Беларускай Дыктоўкі. Сп. Юрась 
Бушлякоў прачытаў тэкст прадмовы да Беларускай Дудкі 
Францішка Багушэвіча.

Беларуская Чэхія

2. Канцэрт і Сяброўская Вячэра
Сьвяткаваньне Дня Волі працягнулася 

канцэртам і  Сяброўскай Вячэрай, 
зладжанымі Кіраўніцтвам суполкі 
СКАРЫНА ў рэстаране Дэмінка.

Пасьля 12-цігадовага перапынку 
ўпяршыню засьпяваў Данчык, які 
нягледзячы на часовыя праблемы з горлам, 
пацешыў удзельнікаў сваім чароўным 
голасам. Прыемным сюрпрызам для 
Зянона Пазьняка стаў выступ харвацкай 
сьпявачкі Весны, якая з нагоды сьвята 
адмыслова вывучыла і выканала ягоную 
ўлюбёную беларускую песьню “Туманы”.

Сябры суполкі СКАРЫНА маглі набыць 
білет пры ўносе гадавых сяброўскіх 
складак ( максымальна 1,000 Кч.). Рэшта 
гасьцёў (зн. не сяброў суполкі) маглі 
заплаціць за вячэру 500 кч. Ня гледзячы 
на такі кошт, шмат хто са студэнцкай 
моладзі узяў удзел у вячэры (прынамсі, каб паслухаць  Данчыка). 
Iм удалося, нарэшце, павячэраць і за 300 Кч.

3. Паказ фільму «Тутэйшыя».
Увечары таго ж дня студэнцкая моладзь зладзіла паказ фільму 

Валера Мазынскага «Тутэйшыя», які быў прадукаваны й найперш 
высьвятляны ў тэлевізійнай студыі БЕЛСАТ.

4. Усенародная Дыктоўка
 ў Беларускай Клюбоўні

Наступнага дня, у нядзелю 23 сакавіка, ня гледзячы на 
моцны вецер і сьнег, людзі сабраліся ў беларускай клюбоўні, дзе 
ўсенародную дыктоўку правёў Павал Севярынец. Тэкст дыктоўкі 
паходзіў з II і III Устаноўчых Грамат БНР.

5. Сьвяточны культурны вечар
Сьвяткаваньне 90х угодкаў абвяшчэньня незалежнасьці 

скончылася непасрэдна ў дзень 25 сакавіка, калі ў Праскім Доме 
Нацыянальных Мяншыняў адбыўся ўрачысты канцэрт. 

Імпрэза пачалася з таго, што сп. Юрка Станкевіч прачытаў 
бачыну з успамінаў свайго бацькі, Др. Яна Станкевіча, удзельніка 
Ўсебеларускага Кангрэсу й сьведкі абвешчаньня незалежнасьці 
БНР 25 сакавіка 1918 г. 

Пасьля гэтага пачалася музычная частка. Сьпявак-бард 
Сьвятаслаў Ліпень прасьпяваў песьні на ўласныя вершы. 
Студэнтка Кася Палівада прасьпявала шэраг беларускіх народных 
песьняў. Кульмінацыяй вечарыны стаў выступ госьця зь Беларусі, 
ведамага «дыск-джакея» Алеся Памідорава. Заля, разьлічаная 
на 100 чалавек, была перапоўненая — большасьць гледачоў 
складала моладзь. 

Івонка Сурвіла сустрэла беларускую моладзь Чэхіі

Публіка вельмі балюча адрэагавала на інфармацыю аб 
брутальных падзеях у Беларусі (мітынг у Менску, зладжаны 
з нагоды ўгодкаў абвяшчэньня незалежнасьці, быў жорстка 
разагнаны). Сьвяточны настрой публікі ў залі адразу зьмяніўся, 
што адбілася на рэпэртуары Алеся Памідорава, які адразу 
прасьпяваў дзьве песьні на вершы паэта Анатоля Сыса, які 
заўчасна пайшоў з жыцьця. 

Напрыканцы імпрэзы ўсе прысутныя ў залі засьпявалі гімн 
Беларускай Народнай Рэспублікі “Мы выйдзем шчыльнымі 
радамі”.

Ад рэдакцыі: Аўтар часткі тэкстаў у аддзелах  4 і 5 — Аўген 
Сідорык  (Беларуска-Эўрапэйскае Задзіночаньне).    

Алесь Памідораў

Вітаньне старшыні Рады БНР 
Івонкі Сурвілы

Прага, Чэская Рэспубліка - 22.03.2008

Дарагія Суродзічы!
Вітаю Вас зь вялікім Юбілеем у жыцьці беларускага 

народу: дзевяностымі ўгодкамі абвешчаньня 
незалежнасьці Беларускай Народнай Рэспублікі.

Пасьля стагодзьдзя жудаснай няволі і этнацыду, 
пасьля чатырох гадоў голаду і мукаў спрычыненых 
чужой вайной на беларускай зямлі, народ наш 
знайшоў у сабе сілу і годнасьць абвесьціць сьвету, 
што ён таксама хоча жыць вольным на гэтай зямлі, 
што ён таксама мае права быць гаспадаром у сваёй 
хаце.

III Устаўная Грамата БНР – ці Акт 25-га Сакавіка, 
– найважнейшы дакумэнт у нашай сучаснай гісторыі. 
Вось першыя яго словы:

«Год таму назад народы Беларусі разам з 
народамі Расеі скінулі ярмо расейскага царызму, які 
найцяжэй прыціснуў быў Беларусь. Ня пытаючыся 
народу, ён кінуў наш край у пажар вайны, якая чыста 
зруйнавала гарады і вёскі беларускія. Цяпер мы, Рада 
Беларускай Народнай Рэспублікі, ськідаем з роднага 
краю апошняе ярмо дзяржаўнай залежнасьці, якое 
гвалтам накінулі расейскія цары на наш вольны 
і незалежны край. Ад гэтага часу, Беларуская 
Народная Рэспубліка абвяшчаецца незалежнаю і 
вольнаю дзяржавай. Самі народы Белараусі, у асобе 
Устаноўчага Сойму, пастановяць аб будучых зьвязях 
Беларусі».

Нам усім ведама, дарагія суродзічы, што бяз Акту 
25-га Сакавіка, без Беларускай Народнай Рэспублікі, 
ня было-б сёньня беларускага народу на гэтай 
зямлі...

Беларуская Народная Рэспубліка ня ўсьпела 
аднак замацаваць новаабвешчаную дзяржаву. 
Хаця суседзі яе прызналі, нашым паслом у Вэрсалі 
не ўдалося абараніць права беларускага народу на 
самавызначэньне. Ворагі нашыя былі мацнейшымі. I 
Беларусь у тыя часы ня мела ў Вашынгтоне, Лёндане 
і Парыжы сяброў, якія лябіравалі-б на яе карысьць, 
такіх якіх мелі Палякі і Балты. Абвешчаньне 
Беларускай Народнай Рэспублікі змусіла аднак 
захопнікаў стварыць БССР. Рэшту гісторыі Вы 
ведаеце.

Савецкі пэрыяд нашай гісторыі я назвала-б 
пэрыядам ВЯЛІКАЙ ХЛУСЬНІ. БССР была васалам 
дзяржавы, якой кіравалі адны з найбольш дзікіх 
злачынцаў у гісторыі чалавецтва. Дасюль ніхто не 
пабіў ліку – сто мільёнаў – ахвяраў камунізму.

Нішчыла Масква наш народ і адначасна 
пераконвала нашых паняволеных людзей, якія ня 
мелі доступу да праўды, што яна ёсьць тым «братнім 
народам», без апекі якога яны ня могуць абыйсьціся.

Рада БНР у міжчасе, хаця ў экзылі, прадаўжала 
змаганьне за незалежнасьць. Яе прадстаўнікі ўва 
усім сьвеце былі тымі абаронцамі правоў беларускага 
народу, якіх ён ня меў у 1918-м годзе.

Па крысе, ня гледзячы на дзікую прапаганду 
супраць нас Масквы і яе тагачаснага васала - Менску, 
мы інфармавалі вольны сьвет пра паняволены народ, 
пра нашую гісторыю, нашую культуру, нашае права 
быць гаспадарамі на сваёй зямлі.

Каб пра нас ведалі, мы стараліся, каб слова 
Беларусь гучала падчас усіх мерапрыемстваў, у якіх 
бралі ўдзел іншыя народы. Мы былі тым агенчыкам, 
які даваў надзею на ажыцьцяўленьне ідэалаў 
выказаных у акце 25-га Сакавіка.

Сёньня мы ведаем, што ідэалы гэтыя стануцца 
рэчаіснасьцю, што наш народ зойме пачэснае 
месца між іншымі вольнымі народамі сьвету. Так 
як развалілася савецкая турма народаў, разваліцца 
і сёньняшняя дыктатура, якая пануе ў Беларусі. 
Разваліцца, бо расьце новае пакаленьне Дашкевічаў, 
Фінкевічаў і Севярынцаў, якія жывуць верай у лепшую 
будучыню Беларусі, і якія пяроймуць нашае змаганьне 
за ажыцьцяўленьне ідэалаў 25-га Сакавіка.

Беларускі народ зразумее, што няма будучыні 
бяз вольнай і незалежнай беларускай дзяржавы. 
Прыпомніць словы Кастуся Каліноўскага, які з-
пад шыбеніцы папераджаў нас, што зажывём мы 
спакойна і шчасьліва толькі калі Маскалёў ня будзе 
над намі, і адмовіць права халуём на службе чужакоў 
вырашаць наш лёс.

Хаця я ўжо не маладая, веру, што пабачу яшчэ 
вольную і незалежную Беларусь, такую, якой яна 
сёньня была-б, калі-б бальшавіцкія агрэсары не напалі 
на Беларускую Народную Рэспубліку і не зьняможылі 
яе.

Адродзім наш цудоўны край. Народ наш пераможа 
страх і ўваскрэсьне, так як Уваскрос Наш Госпад Ісус 
Хрыстос!

Дык памажы нам Божа! Жыве Беларусь!
Івонка Сурвіла, Старшыня Рады БНР

Івонка Сурвіла пазнаёмілася са сп-няй Булыга, 
вэтэранам беларускае дыяспары ў Чэхіі. 

НЕЗАЛЕЖНАСЬЦЬ ЯК ПРАЦЭС 
АДРАДЖЭНЬНЯ

Даклад Зянона Пазьняка
Пад тэрмінам “незалежнасьць” мы разумеем 

стварэньне (альбо аднаўленьне) незалежнай дзяржавы. У 
абодвух выпадках гэта працэс, які вынікае з культурнай, 
эканамічнай і ўвогуле – з нацыянальнай і жыцьцёвай 
неабходнасьці.

Жыцьцёвая патрэба аднаўленьня свабоды і 
незалежнасьці Вялікага Княства Літоўскага не зьнікала 
на працягу амаль усяго ХІХ стагоддзя. Яна выявілася 
ў напалеонаўскай вайне і ў шматлікіх антымаскоўскіх 
паўстаньнях на Беларусі. 

Да сярэдзіны ХІХ стагоддзя ў выніку поўнай зьмены 
пакаленьняў і разьвіцьця мастацкіх (рамантызм) і 
палітычных ідэяў, кансалідацыя дзеля незалежнасьці 
і свабоды стала грунтавацца на этнічнай (народнай) 
прыкмеце, якая напачатку мела дзьве назвы: “ліцьвіны” 
і “беларусы”. Этнічна і ў дачыненьні да мовы, культурыі, 
гісторыі – гэта адно і тое ж. Некаторыя літаратурныя 
рамантыкі, аднак (В. Дунін-Марцінкевіч, напрыклад), 
дашукваліся тут геаграфічнага падыходу (вылучалі 
розныя мясьціны як “ліцьвінскія” ці “беларускія”) альбо 
ўжывалі два тэрміны ў дачыненьні да адзінага адначасна.

Да канца ХІХ ст. тэрміны “беларусы”, “Беларусь” сталі 
дамінуючымі. Падсумаваў гэты кансалідуючы працэс 
паэт-інсургент Францішак Багушэвіч сваім знакамітым 
выслоўем, якое гучэла як маніфэст: “Шануйце ж мову 
нашу, беларускую, каб ня ўмёрлі!”

Да пачатку ХХ стагоддзя незалежніцкае беларускае 
адраджэньне сфармавалася як ідэйна-палітычная сістэма 
поглядаў. На гэтай плятформе ўзьніклі культурна-
асьветныя і палітычныя арганізацыі, утварылася 
палітычная партыя (Беларуская Сацыялістычная 
Грамада). Назвы “Літва”, “ліцьвіны”, “ліцьвінскі” адышлі 
ў гісторыю, сталі культурна-гістарычным грунтам, на якім 
сфармавалася Беларускае нацыянальнае адраджэньне і 
потым вярнулася зь нябыту пад назвай Беларусь вялікая 
ліцьвінская дзяржава.

Зьмена назвы адбылася ў выніку пэўных унутраных 
прычынаў разьвіцьця. Аднак, вялікую ролю тут адыгралі 
зьнешнія чыньнікі і становішча акупацыі (забранай 
краіны). У прыватнасьці, безумоўны ўплыў на стан 
ліцьвінскіх розумаў мела руская імпэрская этнаграфія, 
фальклярыстыка і краязнаўства, (асабліва калі 
дасьледчыкі былі ліцьвінскага паходжаньня), дзе шмат у 
чым даволі грунтоўна, пазнаваўча і адэкватна разглядалася 
становішча ў забранай Літве, але паўсюдна ўжывалася 
імпэрская тэрміналёгія “заходняя Русь”, “заходне-
рускі”, “Беларусь”, “беларускі” і г.д. Альтэрнатыўная 
антыімпэрская навука, літаратура і ідэалёгія, якія 
разьвіваліся падспудна ў той час у Літве, не змаглі цалкам 
разьмінуцца з гэтай тэрміналёгіяй. Тэрміны “Беларусь”, 
“беларускі” ўсё больш уваходзілі ў навуковы, дыскусійны 
і грамадзка-палітычны кантэкст. 
 Зразумела, што базаваньне толькі на тэрміне 
“Літва”, стварыла б на той час і ў той тэрміналягічнай 
сітуацыі пагрозу страціць усходнія тэрыторыі, на якія, 

абапіраючыся на тэрміналёгію сваіх дасьледваньняў, 
дэмагагічна прад’явіла б правы імпэрская Расея. 
(Пазьней поўную блытаніцу ў гэтае пытаньне ўнесла 
Жмудзь, якая забрала сабе назву “Літва” і нацыянальная 
ідэнтыфікацыя стала разьвівацца там па гэтай назыўной 
прыкмеце.)
 Зьмена назвы краіны была абумоўлена 
аб’ектыўнай сітуацыяй, што склалася на той час. 
Гэта быў, здавалася, больш аптымальны шлях да 
незалежнасьці, але, як і трэба было чакаць, ён стаў 
дастаткова павольным, патрабаваў даўжэйшага 
распазнаньня, больш складанай аргумэнтацыі. 
Патрэбны быў сінтэз цяперашняга і мінулага, 
выяўленьне гістарызму і гармоніі народнага існаваньня. 
Цалкам забясьпечыць гэта магла толькі незалежная 
нацыянальная дзяржава і адроджаная нацыя. 

* * *
У 1915-1918 гадах Беларусь была акупаваная нямецкім 

і расейскім войскамі. Праз Беларусь праходзіла лінія 
фронту. Абставіны былі надзвычай не карыснымі для 
беларусаў, становішча трагічнае. Аднак, якраз трагізм 
становішча прысьпешыў падзеі. У сьнежні 1917 года ў 
акупаваным бальшавікамі Менску сабраўся Ўсебеларускі 
Кангрэс, які стварыў Прадстаўнічыя і Кіруючыя ворганы 
Кангрэсу. 

3-га сакавіка 1918 года у Берасьці паміж немцамі і 
расейскімі бальшавікамі быў заключаны мір, згодна якога 
тэрыторыю Беларусі разрывалі на часткі паміж ваюючымі 
і неваюючымі краінамі. Прытым беларускую дэлегацыю 
ад Выканаўчага Камітэту Рады Ўсебеларускага Кангрэсу 
на перамовы не дапусьцілі. 

Велізарная пагроза Бацькаўшчыне змусіла беларусаў да 
прыняцьця лёсавызначальных дэклярацыяў. 21-га лютага 
1918 года ў час падрыхтоўкі ваюючымі бакамі сэпаратнага 
міру Выканаўчы Камітэт Рады Ўсебеларускага Кангрэсу 
прыняў Першую Ўстаўную Грамату, у якой аб’явіў сябе 
“часовай уладай на Беларусі для кіраваньня краем 
і скліканьня, як можна хутчэй, Усебеларускага 
Устаноўчага Сойму”. “Часовую народную ўладу”, -
- як паведамлена ў Грамаце, -- “будзе зьдзяйсьняць 
створаны намі Народны Сакратарыят Беларусі.” 

9 сакавіка, праз тыдзень пасьля заключэньня 
акупацыйнага “Берасьцейскага міру”, Выканаўчы 
Камітэт Рады Ўсебеларускага Кангрэсу Другой 
Устаўной Граматай абвясьціў пра стварэньне Беларускай 
Народнай Рэспублікі. Тут сказана пра “рэспубліканскі 
лад” Беларусі і паведамлена, што “Беларусь у рубяжох 
разсяленьня і лічэбнай перавагі беларускага народу 
абвяшчаецца Народнай Рэспублікай”. 

Нарэшце, 25 сакавіка 1918 года Радай БНР быў 
прыняты надзвычай важны гістарычны дакумант у новай 
гісторыі Беларусі – Трэцяя Ўстаўная Грамата, паводле 
якой “Беларуская Народная Рэспубліка абвяшчаецца 
незалежнаю вольнаю дзяржаваю”. Адначасна 
паведамлена, што на моцы гэтай Граматы, “трацяць сілу 
ўсе старыя дзяржаўныя сувязі, якія далі магчымасьць 
чужому ўраду падпісаць і за Беларусь трактат у 
Берасьці, што забівае насьмерць беларускі народ, 
дзелячы зямлю яго на часткі”.

У Грамаце вызначаецца, што “Беларуская Народная 
Рэспубліка павінна абняць усе землі, дзе жыве і 
мае лічэбную перавагу Беларускі народ, а ласьне: 
Магілёўшчыну, беларускія часьці Меншчыны, 
Гарадзеншчыны (з Гародняй, Беластокам і інш.), 
Віленшчыны, Віцебшчыны, Смаленшчыны і сумежных 
часьцяў суседніх губэрняў, заселеных беларусамі”.

Такім чынам межы БНР, як і бальшыні нацыянальных 
дзяржаваў, вызначаліся па этнічнай прыкмеце. У склад 
новай вольнай Беларусі ўвайшлі такім чынам, практычна, 
усе асноўныя землі Вялікага Княства Літоўскага, бяз 
Жмудзі і некаторых тэрыторыяў па ўскраінах, дзе 
колькасьць беларусаў была нязначнай. БНР на той час 
мела абшар амаль у два разы большы за тэрыторыю 
цяперашняй Беларусі. На гэтым абшары тады, у пачатку 
ХХ стагоддзя, жыло больш за 15 мільёнаў насельніцтва. 
Дзяржава, створаная па этнічнай прыкмеце, як правіла, 
характарызуецца стабільнасьцю сваёй палітыкі, 
надзейнасьцю зьнешняга і ўнутранага існаваньня. Краіны, 
якія спрабавалі будаваць сваю новую дзяржаўнасьць па 
гістарычнай прыкмеце з выкарыстаньнем маёмаснай 
і іншай аргумэнтацыі (пасьлявэрсальская Польшча, 
напрыклад), такой надзейнай стабільнасьці ня мелі. 

Прынцып аднаўленьня незалежнай дзяржаўнасьці 
Беларусі ў 1918 годзе адбываўся, як бачым, па разумнай 
схеме: скліканьне агульнанацыянальнага Сходу, стварэньне 
на гэтым Сходзе агульнанацыянальных выбраных 
прадстаўнічых і выканаўчых ворганаў, аб’яўленьне 
пра ўладу гэтых ворганаў на беларускай тэрыторыі, 
потым аб’яўленьне аб стварэньні дзяржавы (Беларускай 
Народнай Рэспублікі) і, нарэшце, аб’яўленьне аб 
незалежнасьці гэтай дзяржавы. Пасьля праходжаньня 
гэтых палітычна арганізацыйных і дэклярацыйных этапаў 
неабходна было распачаць самае галоўнае – напаўненьне 
зьместам, -- будаўніцтва рэальнай беларускай незалежнай 
дзяржавы і ўсталяваньне рэальнай беларускай улады. 
Гэтага якраз не ўдалося зрабіць з прычыны выключных 
абставінаў, у якіх была створаная БНР.

Ішла вайна. Тэрыторыя Беларусі, падзеленая лініяй 
фронту, знаходзілася ў розных акупацыйных зонах, дзе 
ўладу ажыцьцяўляла чужая ваеншчына, варожая да 
беларускага руху і беларускай незалежнасьці. У выніку 
беларусам прыходзілася дзейнічаць шмат дзе падпольна і 
пасьпяваць за падзеямі, скакаць, як кажуць, у апошні вагон. 
Той факт, што Берасьцейскі мірны трактат быў падпісаны 
без удзелу беларусаў і ня ўлічваў беларускія інтарэсы, 
вельмі адмоўна паўплываў на падзеі ў Беларусі. 

Немцы дэманстратыўна прытрымліваліся пунктаў і 
зьместу Берасьцейскага трактату і не прызнавалі БНР, 
не давалі весьці дзяржаўнае будаўніцтва, ствараць войска, 
неабходныя структуры і дачыненьні. Бэрлін афіцыйна 
нічога не хацеў чуць, выконваў літару мірнага пагадненьня 
з бальшавіцкай Расеяй. 

Адсутнасьць грунтоўнага палітычнага вопыту ў 
дзеячоў БНР, акрамя таго, не гарантавала ад памылак. 
Калі немцы ў пачатку красавіка 1918 г. забаранілі 
дзейнасьць Рады БНР і разагналі Народны Сакратарыят, 
дзеячы Рады пайшлі на збліжэньне з так званым Менскім 

беларускім прадстаўніцтвам, найперш з Раманам 
Скірмунтам і Паўлам Алексюком, якія трымаліся 
пранямецкай пазыцыі, мяркуючы, што гэтым здабудуць 
прыхільнасьць Бэрліну і ўмацуюць незалежнасьць ад 
Расеі. Справа скончылася вернападданай тэлеграмай 
кайзэру Вільгельму і расколам у сувязі з гэтым Рады 
БНР. 

Ня маючы дасьведчаньня, шмат якія правінцыйныя 
дзеячы не маглі тады зразумець, што проста так афіцыйны 
Бэрлін ня пойдзе на злом умоваў Берасьцейскага трактату 
(гэта ж элемэнтарна). Тым больш, што перад гэтым быў 
адказ канцлера Нямеччыны аб тым, што Нямеччына ня 
мае права бяз згоды ленінскага рускага ўраду прызнаць 
БНР. А бальшавікі-ленінцы БНР не прызналі. 

Усё гэта вельмі нагадвае пазьнейшых (цяперашніх) 
дзеячыкаў, якія, нібыта дбаючы пра барацьбу з 
прамаскоўскім рэжымам Лукашэнкі, пастаянна езьдзілі ў 
Маскву, каб здабыць там падтрымку нібыта для беларускай 
нацыянальна-дэмакратычнай справы (падтрымку, якой 
там, дарэчы, для гэтай справы ў прынцыпе ня можа 
быць). 

І тут трэба аддаць належнае актыўнасьці беларускай 
дыпляматыі БНР і дзейнасьці ўжо створаных дзяржаўных 
структураў. Былі наладжаныя добрыя дачыненьні зь 
нямецкай ваеннай адміністрацыяй у Менску, з кіраўніцтвам 
нямецкай 10-й Арміі, якая дыслакавалася ў Беларусі і, 
дарэчы, выпускала газэту “Die Zeitung die 10-e Armee”, дзе 
зьмяшчалася шмат матэрыялаў пра Беларусь. 

Дачыненьні зь мясцовай ваеннай адміністрацыяй і 
камандаваньнем нямецкай акупацыйнай зоны дазволілі 
(магчыма, нават з маўклівай згоды Бэрліна) наладзіць 
пэўныя аспэкты дзяржаўнай палітыкі і беларускай 
справы. Немцы далі магчымасьць распачаць культурна-
асьветніцкую дзейнасьць БНР. Па ўсёй Беларусі былі 
адчыненыя і пачалі дзейнічаць сотні беларускіх школаў, 
сталі выдавацца беларускія пашпарты, рыхтуецца 
адчыненьне ўнівэрсітэту, узьнікаюць розныя мастацкія 
калектывы, арганізуюцца выставы, беларускія культурна-
асьветніцкія суполкі і гурткі, пачаліся спробы стварыць 
структуры мясцовага самакіраваньня. Нарэшце, што 
немалаважна, Урад БНР прыдбаў у свае рукі кіраўніцтва 
гандлем і прамысловасьцю. Вядома, без дзяржаўнай 
фінансавай і банкаўскай сістэмаў гэта мала што вырашала, 
хоць і давала нейкія магчымасьці фармаваць бюджэт.

Пры ўсім гэтым даволі ўмоўным і слабым стане 
дзяржаўнай улады БНР, беларускія дзеячы стараліся 
скарыстаць любую магчымасьць, каб сцьвердзіць 
сваю легітымнасьць, умацаваць пазыцыю суверэнітэту 
і абараніць беларускія інтарэсы. Яны разгарнулі 
даволі мэтанакіраваную працу на дыпляматычнай ніве 
ў замежнай палітыцы і дасягнулі пэўных вынікаў. 
Неўзабаве сем краінаў прызналі незалежнасьць БНР 
(Фінляндыя, Эстонія, Латвія, Летува, Украіна, Турцыя, 
Чэхаславаччына). Зьявіліся замежныя беларускія місіі і 
дыпляматычныя прадстаўніцтвы.
Зянон ПАЗЬНЯК, 15 сакавіка 2008 г.
Заканчэньне дакладу будзе зьмешчана ў наступным нумары 
газэты (№ 10) 

А пасля калона рушыла ў Сьвятая Сьвятых для беларусаў, 
у Базыльянскія муры. Там, у грэка-каталіцкай царкве 
Сьвятой Тройцы адбылося набажэнства за Беларусь, якое 
адправіў сьвятар Ян Даўкшыс.

І гучала гэтая сьвятая мова, услаўляючы свайго Творцу, 
аддаючу яму падзяку, за тое, што стварыў такую велічную 
мову і Беларусь.

Яна сёньня прайшла крыжовым шляхам, як і Той, да каго 
ўзносіліся песьні падзякі і словы-просьбы аб вольнасць 
беларускай зямлі.

26 сакавіка
26 сакавіка ў Сойме Літоўскай Рэспублікі адбылася 

акадэмія, прысьвечаная 90 угодкам абвяшчэньня БНР, у 
якой прынялі ўдзел Прэзыдэнт Літоўскай Рэспублікі Валдас 
Адамкус, дэпутаты Літоўскага Сойму, прадстаўнікі ўрадавых 
структур і беларускія актывісты. Пад бел-чырвона-белым 
сьцягам  прагучаў гімн „Мы выйдзем шчыльнымі радамі“

 Пасьля Прэзыдэнт Валдас Адамкус павіншаваў беларусаў 
зь іх нацыянальным сьвятам, затым выступалі відныя 
палітыкі і вучоныя Літвы, а таксама беларусы, актывісты з 
Бацькаўшчыны і Вільні. Сустрэча шырока асьвятлялася ў 
сродках масавай інфармацыі Літвы.

***
Беларусь, Ты вечная. І Твае Сьвятыя Заступнікі ў небе з 

Табой. На Боскай Літургіі 25 сакавіка сьвятар прамаўляў: 
„Хрыстос Уваскрос!“. А зь імі гучалі і словы надзеі: „І 
Беларусь уваскрэсьне!“.

   Алесь Адамковіч (Вільня)

Сьвяткаваньне Дня Волі ў Вільні
Вытрымкі з артыкулу 

Беларусь – вечная ты!,
(газэта НІВА, 6 красавіка 2008)

25 сакавіка
… 25 сакавіка – гэта яшчэ і дата яднаньня беларусаў 

у сьвеце. Так, лёс іх такі, што падзелены на каталікоў і 
праваслаўных, на няверуючых і праваслаўных атэістаў. 
А вось гэты сакавік іх зьяднаў у нацыю, даў магчымасьць 
адчуць сябе народам.

90 год. А тыя дні яшчэ жывыя. 90! Гэтая лічба гучала ва 
ўсім сьвеце. Беларусь жыве!

Гэты дзень аб’яднаў і беларусаў Вільні, якая ня 
гледзячы на шматлікія супярэчнасьці і плыні, вырашылі 
аб’яднацца і супольна адзначыць Дзень Волі, а тым 
самым засьведчыць, што Беларусь Жыве.

І самае таму вялікае падцверджаньне, што на сьвяце 
было шмат моладзі: маладое пакаленьне захварэла і жыве 
Беларусьсю.

Урачыстае сьвята распачалося з віленскіх могілак 
Росы, дзе ад імя ўсіх беларусаў быў ускладзены вянок 
„Стваральнікам Беларускай Незалежнасьці – ад удзячных 
нашчадкаў“ да помніка братам Івану і Антону Луцкевічам. 
Менавіта дзякуючы віленскім беларусам і была абвешчана 
БНР, бо тады яны адыгралі рашаючую ролю.

У доме настаўніка, у вялікай залі адбыўся ўрачысты сход, 
прысьвечаны 90-годдзя абвяшчэньня БНР (гэта была другая 
частка праграмы).

Важна адзначыць, што заля напоўнілася людзьмі, што 
сярод іх было вельмі шмат маладых...

Як і ў той час, гучаў гімн „Мы выйдзем шчыльнымі радамі“, 
які абвесьціў аб пачатку другой часткі мерапрыемтсва.

Ад імя прэзідэнта БНР Івонкі Сурвіллы віншаваньне 
зачытаў сябра рады БНР, старшыня Таварыства беларускай 
культуры ў Літве Хведар Нюнька. І гэтым было засьведчана, 
што беларусы зьяднаныя духова, што БНР жыве.

І думаю, у кожнага хвалявалася сэрца, калі чалец 
літоўскага сойму Ёнас Чакуоліс (літовец) прамовіў некалькі 
словаў віншаваньня па-беларуску. І ў прыватнасьці ён 
зазначыў, што беларусы і літоўцы самыя блізкія народы, 
маюць агульную гісторыю, падобную сімволіку і ўвесь 
час былі разам.З віншавальным словам зьвярнуўся і 
Вацлаў Станкевіч, чалец літоўскага сойму, адзін з вядомых 
палітыкаў Літвы, беларус паводле ўсвядамленьня, нашчадак 
славутага рода Станкевічаў.

Аб гісторыі БНР, аб яе значэньні і лёсе даклад зачытаў 
прафэсар ЕГУ Алесь Смалянчук. У сваім дакладзе ён 
кораценька акрэсьліў уласны погляд на праблему БНР, 
падняў пытаньні аб тым, што мы мелі і чаму атрымалася 
тое, што атрымалася.

Далей была сьвяточная частка праграмы. З Беларусі 
павіншаваць віленчукоў, а таксама раздзяліць зь імі радасць 
сьвята, прыехалі барды Вальжына Цярэшчанка і Зьміцер 
Бартосік. Было прыемна чуць жывы беларускі голас.

Прэзыдэнт Валдас Адамкус

Хведару Нюньку – 80!
Як жыць, дык жыць для Беларусі.

А безь яе навошта жыць?
Ларыса Геніюш

Так кораценька можна ахарактызаваць асобу старшыні 
Таварыства Беларускай Культуры ў Літве, чальца Прэзідуаму 
Рады Беларускай Народнай Рэспублікі Хведара Нюньку, 
якому 6 красавіка споўнілася 80.

Амаль два дзесяцігодзьдзі ён прадстаўляе беларускую 
грамадзкасьць Літвы. Дзякуючы яго энтузіязму, адданасьці 
Беларусі, ў сёньняшняй Літве ведаюць і аб беларусах і аб іх 
праблемах.

Адзначыць юбілей гэтага шаноўнага чалавека і разьдзяліць 
зь ім яго радасьць прыйшло блізу ста чалавек. Гэтым і было 
засьведчана, наколькі ён паважаны ў грамадзтве.

Беларусы  Эўразьвязу

Хведара Нюньку ведаюць і паважаюць ня толькі сярод 
беларусаў сьвету, але і сярод літоўцаў. Гэта пацьвярджаецца 
тым, што віншаваньні ён атрымаў ад кіраўніка кабінэту 
ўраду Літоўскай Рэспублікі прэм’ер-міністра Гедымінаса 
Кіркіласа, ад сьпікера Сойму ЛР Чэславаса Юршэнаса і ад 
іншых інстытуцыяў Рэспублікі.

Хвалюючым момантом для ўсіх быў той, калі павіншаваць 
прыйшоў прафэсар-дэпутат Вітаўтас Ландсбэргіс, дэпутат 
Эўрапарлямэнту Лайма Андрыкене, зазначыўшы тым самым 
павагу да юбіляра. Былі між іншым і чальцы Літоўскага 
сойму. Ад Дэпартаменту нацыянальных меншасьцяў 
юбілянт атрымаў залаты медаль, які ўручаецца толькі 
надзвычай заслужаным сябром.

            Прафэсар Ландсбэргіс віншуе Хведара Нюньку

Далей яго віталі шматлікія госьці, прыбыўшыя на юбілей 
з розных куткоў зямлі. Варта адзначыць, што сярод іх былі 
акадэмікі Радзім Гарэцкі і Анатоль Грыцкевіч, пісьменьнікі 
Вольга Іпатава і Генадзь Бураўнік, старшыня ЭБС 
“Бацькаўшчына” Алена Макоўская , старшыня Таварыства 
Беларускай Мовы Алег Трусаў, Старшыня Беларускага 
Народнага Фронту Лявон Баршчэўскі, дырэктар зачыненага 
Беларускага ліцэю Уладзімір Колас, прафэсар Юры 
Бандажэўскі і шмат іншых вядомых і паважаных людзей. 
З Прагі прывітаў Юрка Станкевіч, зь Беластоку рэдактар 
беларускай газеты „Ніва“ Яўген Ваппа.

З юбілеем прывітала і Прэзідэнт Беларускай Народнай 
Рэспублікі Івонка Сурвілла.

Ідзе гісторыя, але застаюцца людзі, якія яе тварылі. 
Так вось і тут, у Літве, не магчыма ўявіць беларускае 
жыцьцё без Хведара Нюнькі. І гэты 80-гадовы юбілей 
гэтае пацьвердзіў. І як адзначалі шаноўныя прамоўцы, што 
суседзяў ня выбіраюць, рэаліі дыктуюць, што ім трэба 
жыць побач. Але пэўны народ, нацыя многімі ўспрымаюцца 
цераз нейкую асобу, і вось, ведаючы і гледзячы на Хведара 
Нюньку, літоўцам можна толькі пазайздросьціць, што ім 
Богам дадзена магчымасць пад бокам мець такіх суседзяў, 
як шаноўны юбілянт.

Не гледзячы на свае 80 (а хіба гэта шмат, гэта толькі 
імгненьне: урэшце рэшт чалавек і яго жыцьцё вымяраецца 
не каляндарнымі гадамі, а гадамі ў яго душы, якія зачастую 
бягуць іначай) спадар Хведар і сёньня выглядае маладым, 
жыцьцярадасным, поўным энтузіазму, а галоўнае надзеі і тае 
надзеі, што чарговы юбілей давядзецца адзначаць у вольнай 
і дэмакратычнай Беларусі. І гэта зазначалі як шаноўны 
юбілянт, так і госьці, прыбыўшы разьдзяліць з чалавекам 
яго гады.
   Алесь Адамковіч (Вільня)

Юбіляр пайшоў у скокі
пад музыку Старога Ольсы

Беларускі Дом Правоў Чалавека 
ў Вільні (Вільнюсе)

З ініцыятывы беларускіх праваабарончых арганізацыяў у 2000 
годзе распачалася работа па стварэнню Дома Правоў Чалавека, 
і ў 2006 годзе Дом быў зарэгістраваны ў сталіцы Літоўскай 
Рэспубліцы – Вільнюсе. З моманту стварэння Дому ён увайшоў ў 
міжнародную сетку Дамоў Правоў Чалавека. Афіцыйнае адкрыццё 
прайшло 31 студзеня 2007 году.

Наша мэта
Садзейнічанне праваабарончай дзейнасьці беларускіх 

арганізацыяў і абароне правоў чалавека на Беларусі.

Кірункі дзейнасці
• Праваабарончы
• Інфармацыйны
• Адукацыйны 
• Культурніцка-асветніцкі

Задачы:
• Стварыць умовы для реалізацыі праграмаў беларускіх 

праваабарончых арганізацый 
• Падвысіць узровень абароны і бясьпекі беларускіх 

актывістаў у галіне правоў чалавека, матэрыялаў і 
дакументаў, якія знаходзяцца пад пагрозай на Беларусі

• Стварыць адкрыты дэмакратычны асяродак для дапамогі 
беларускім няўрадавым арганізацыям 

• Інфармаваць еўрапейцаў пра Беларусь і беларусаў пра 
Еўропу

• Спрыяць міжнароднаму супрацоўніцтву ў галіне абароны 
правоў чалавека

• Прадстаўляць інфармацыю па Беларусі для беларусаў

Нашы праграмы
1. Тыднёвыя Школы правоў чалавека

Заняткі вядуць кваліфікаваныя эксперты з 7 беларускіх 
праваабарончых арганізацыяў. У 2007 годзе было праведзена 6 
такіх школаў. Навучанне прайшлі 125 чалавек.

2. Навучальная праграма па Міжнародным праве ў 
галіне правоў чалавека

Шматступенчатае навучанне юрыстаў і практыкуючых 
праваабаронцаў. У 2007 годзе праведзена 5 сесій па Міжнародным 
праве ў галіне правоў чалавека. Заняткі вядуць эксперты з розных 
еўрапейскіх краінаў і міжнародных структураў.

3. Дні Салідарнасці
16-га кожнага месяца ў Доме праходзіць Дзень Салідарнасці 

(Solidarity Day). Праводзяцца сустрэчы і акцыі з нагоды Дня 
салідарнасці з сем’ямі зніклых і палітвязнямі ў Беларусі.

4. Дапамога ахвярам палітычных рэпрэсій
Дом аказвае дапамогу людзям, якія пацярпелі ад дыктатуры 

на Беларусі за нязгоду з дзеяннямі рэжыму.

5. Сустрэчы праваабарончых арганізацыяў
Дом стаўся пляцоўкай для міжнародных сустрэчаў 

праваабаронцаў з розных краінаў, у тым ліку прадстаўнікоў сеткі 
Дамоў Праў чалавека, праваабарончых арганізацыяў краінаў 
Еўропы і ЗША.

Паслугі:
Дом Правоў чалавека ў 2007 годзе распачаў дэманстрацыю 

фільмаў на праваабарончую тэматыку. Асноўная аўдыторыя 
гледачоў – госьці Дома, сярод якіх – навучэнцы праваабарончых 
школаў, студэнты ЕГУ, беларуская грамадскасць Вільнюса. 
Запачаткавана стварэнне бібліятэкі праваабарончых матэрыялаў 
і інфармацыйнага цэнтра Дома, які працаваў бы ў рэжыме 
пастаяннага інфармацыйнага забесьпячэньня ўсяго кола 
зацікаўленых арганізацыяў, асобаў і СМІ.

У Доме так сама стала лядзяцца канцэрты, культурніцкія 
імпрэзы. Праводзяцца творчыя сустрэчы з дзеячамі беларускай 
культуры, прэзентацыі музычных, літаратурных і іншых мастацкіх 
твораў, выставы, тэматычныя экскурсіі, мастацкія пленэры.

У Доме маецца неабходнае кампутарнае абсталяванне, 
аргтэхніка, мультымедыя для бясплатнага карыстання 
карыстальнікамі Дома. Для правядзення семінараў і сустрэчаў 
могуць арэндавацца адмысловыя памешканні.

Інфармацыйны цэнтар будзе прадстаўляць інфармацыю і 
спрыяць праектам звязаным з дзейнасцю ў Доме ўсіх зацікаўленых 
арганізацыяў і сродкаў масавай інфармацыі. Сетка Дамоў Правоў 
Чалавека мае вэб-старонку: www.humanrightshouse.org. Кожны 
з Дамоў сеткі адказвае за прадстаўленне інфармацыі пра сваю 
краіну. 

За 2007 год у больш, чым за 50 мерапрыемствах, якія 
праводзіліся ў Доме Правоў Чалавека, бралі ўдзел больш за 400 
чалавек, сярод якіх удзельнікі розных семінараў, канферэнцый, 
трэнінгаў і сустрэчаў.

Нашы партнеры
• Эўрапейскі гуманітарны універсітэт (Літва)
• Нарвескі Хельсінскі Камітэт (Нарвегія)
• „Civic Belarus” (Чэхія)
• Фонд свабоды выяўлення (Нарвегія)
• „People in Need“ (Чэхія)
• Фонд Дамоў Правоў Чалавека (Нарвегія)
• Праграма трансфармацыйнага супрацоўніцтва 

Міністэрства замежных справаў Чэскай Рэспублікі 
• National Endowment for Democracy (ЗША)
• Інфармацыйны офіс Савета Еўропы (Літва)
• Амбасада Каралеўства Нідэрланды ў Варшаве
• Хельсінскі фонд па правах чалавека (Польшча)
• Шведзкі Хельсінскі Камітэт (Швецыя)
• Фонд абароны грамадзянаў (Літва)

• Усходне-эўрапейскі дэмакратычны центар 
(Польшча) 

• Літоўская асацыяцыя па сувязях з грамадзкасцю 
(Літва)

Кантакты
Беларускі Дом правоў чалавека ў Вільнюсе адкрыты для 

супрацоўніцтва і кантактаў. Калі ваша арганізацыя ці інстытуцыя 
жадае выкарыстоўваць магчымасьці дома, калі ласка кантактуйце 
з намі.

Human Rights House
Latako Street 3
LT-01125 Vilnius
Lithuania

Тэлефон: +370 5 212 77 03, +370 5 212 77 63; факс: +370 5 212 77 
03
E-mail: belarus@humanrightshouse.org
WWW: www.humanrightshouse.org/belarus

Інфармацыя надрукаваная  дзякуючы падтрымцы Міністэрства 
замежных справаў Чэскай Рэспублікі.

Беларусы Польшчы: 
пра інцыдэнт са сьцягам 

Радыё Свабода,  28.02.2008 
Cтаршыня Беларускага саюзу ў Польшчы Яўген Вапа, 

старшыня Беларускага гістарычнага таварыства Алег 
Латышонак і старшыня Беларускага аб’яднаньня студэнтаў 
Радаслаў Дамброўскі зьвярнуліся зь лістом да прэм'ер-
міністра Польшчы Дональда Туска.

Аўтары ліста зьвяртаюць увагу польскага прэм'ера на 
здарэньне ў Беластоку падчас Фэстывалю беларускай 
песьні 23 лютага. Тады два студэнты з Беларусі, якія 
вучацца ў Польшчы па праграме імя Кастуся Каліноўскага, 
разгарнулі бел-чырвона-белы нацыянальны сьцяг. Гэтыя 
маладыя людзі былі сілай вынесены з залі ахоўнікамі, хаця 
яны спакойна стаялі каля сцэны, адзначаецца ў лісьце. 
Аўтары ліста таксама даслалі Дональду Туску кампакт-дыск 
з запісам усяго здарэньня.

Аўтары ліста адзначаюць, што ніхто з прысутных на 
фэстывалі польскіх парлямэнтарыяў і мясцовых дэпутатаў, 
а таксама зь іншых прадстаўнікоў улады не адрэагаваў на 
інцыдэнт.
У лісьце пішацца: 

"Вы, Спадар Прэм’ер, як гісторык і колішні дзеяч 
дэмакратычнай апазыцыі дасканала разумееце як важную 
ролю ў атрыманьні Польшчай паўнаты незалежнасьці ў 1989 
годзе адыгрывала адчуваньне гістарычнай і дзяржаўнай 
супольнасьці, сымбалем якога быў дзень 11 лістапада 
1918 года. Сваімі ранейшымі выказваньнямі, паездкамі 
ў Беларусь і сустрэчамі з дзеячамі нашай супольнасьці ў 
кастрычніку 2005 года Вы ўмацавалі нас усіх у пераканьні, 
што дэмакратычная Беларусь заўсёды будзе карыстацца 
Вашай падтрымкай. У сувязі з гэтым зьвяртаемся да Вас 
з просьбай прыняць адэкватныя меры, каб падобная 
прафанацыя беларускага нацыянальнага сьцягу не 
паўтарылася ў будучым".

Днямі ў  пасёлку  Дружны адбыўся сход 
грамадзкасьці з удзелам прадстаўнікоў міністэрстваў, 
абласных і мясцовых уладаў. Ягоныя ўдзельнікі 
паведамляюць, што чыноўнікі і мясцовыя жыхары 
засталіся пры сваіх ранейшых перакананьнях. 
Канчатковае рашэньне павінен прыняць урад .

 

    

      НАВІНЫ з Бацькаўшчыны

 Хімзавод узьняў народ
У часе мітынгу, за арганізацыю якога судзяць 
С.Абразоўскага .
Радыё Свабода, 10.4, 2008

Сёньня ў судзе Пухавіцкага раёну адбудзецца суд 
над жыхаром пасёлка Дружны Сяргеем Абразоўскім. 
Яго вінавацяць у арганізацыі недазволенага шэсьця 
і мітынгу пратэсту супраць будаўніцтва заводу па 
вытворчасьці ядахімікатаў.

Завод хоча пабудаваць  расейская прыватная 
кампанія «Август-Бел». Актывісты ініцыятыўнай 
групы супраць будаўніцтва хімзавода шмат разоў 
зьвярталіся да мясцовых уладаў з заявай аб 
правядзеньні мітынгаў, аднак заўсёды атрымлівалі 
адмову. У выніку 22 сакавіка ў пасёлку Дружны 
адбылася несанкцыянаваныя акцыя пратэсту. За гэта 
Сяргея Абразоўскага выклікаюць у суд. С.Абразоўскі 
кажа:

“Улады паказалі няздольнасьць працаваць са 
сваім народам. Народ і ягоныя патрэбы ня маюць для 
іх ніякага значэньня. Мы ведаем, што будаўніцтва 
гэтага прадпрыемства не павінна адбыцца ў нашым 
густанаселеным рэгіёне. А таму мы будзем змагацца 
і надалей”.

Хімзавод плянуе выпускаць некалькі відаў 
пэстыцыдаў, спэцыялісты вызначаюць гэтую 
вытворчасьць паводле першай клясы небясьпекі. 
Супраць прадпрыемства пратэстуюць жыхары 
пасёлка Дружны, Сьвіслачы, Рудзенска, Дукоры, а 
таксама іншых паселішчаў. Тут спрабавалі будаваць 
першую ў Беларусі атамную станцыю, а ў выніку ў 
пасёлку Дружны аселі перасяленцы з чарнобыльскіх 
рэгіёнаў. Гаворыць мясцовая жыхарка Галіна Чыгір:

“Усе супраць гэтага хімзаводу. І на працы, і ўсюды 
людзі пра гэта кажуць. Што не пабудавалі атамную 
станцыю, дык пабудуюць хімзавод. Не памерлі ад 
атаму, дык памром ад хіміі”. 

Актывісты ініцыятыўнай групы больш за паўгода 
вядуць перапіску з усімі зацікаўленымі міністэрствамі. 
Але не зважаючы на мясцовых жыхароў улады 
заяўляюць, што завод расейскай кампаніі 
прайшоў усю неабходную тэхнічную й экалягічную 
экспэртызу. Людзі ня вераць афіцыйным заявам пра 
бясьпечнасьць вытворчасьці -- пра гэта гаварылі 
шматлікія ўдзельнікі мітынгу. На ўсіх, хто браў слова, 
складзеныя адміністрацыйныя пратаколы. Сярод 
іншых -- інжынэр мясцовай ТЭЦ Юры Паўлючэнка:

“Людзей ніхто ня слухае. А вось гэтыя ўсе лічбы, што 
ўсё ў норме – яны падагнаныя пад канчатковую мэту. 
І калі ня будзе нармалёвага канчатковага рашэньня, 
не прыслухаюцца да нас.... Будзем змагацца”.

Як паведамляюць актывісты ініцыятыўнай 
групы, мясцовыя жыхары ініцыююць правядзеньне 
незалежнай тэхнічнай і экалягічнай экспэртызы, а 
таксама мясцовы рэфэрэндум пра мэтазгоднасьць 
будаўніцтва хімзаводу.

Магілёў: 
студэнтам забараняюць 
кантакты з замежнікамі

Радыё Свабода (Магілёў) 14.04.2008 
У Магілёўскім дзяржаўным унівэрсытэце імя 

Куляшова студэнты й выкладчыкі абавязаныя 
інфармаваць кіраўніцтва пра свае замежныя 
паездкі.

Гэтага патрабуе загад рэктара. Загад выдадзены 
нібыта дзеля забесьпячэньня правоў і інтарэсаў 
грамадзян.

Загадам забароненыя несанкцыянаваныя 
ўзаеміны выкладчыкаў ды студэнтаў з прадстаўнікамі 
замежных арганізацыяў падчас зацьверджаных 
кіраўніцтвам ўнівэрсытэту адукацыйных праектаў. 
Акрамя таго, падчас наведваньня ўнівэрсытэту 
замежнымі дэлегацыямі, згодна з загадам, за іх 
прадстаўнікамі мае быць замацаваны супрацоўнік 
адміністрацыі.

Таксама загадам забароненая рэалізацыя 
любых адукацыйных праектаў ва ўнівэрсытэце без 
папярэдняй згоды яго кіраўніцтва.

Адказным за выкананьне загаду прызначаны 
намесьнік рэктара ў міжнародных сувязях Дзьмітры 
Рачыкаў. Спадар Рачыкаў адмовіўся адказаць 
на пытаньні карэспандэнта “Свабоды” адносна 
выдадзенага загаду.

Студэнты ж у прыватных гутарках паведамілі 
карэспандэнту “Свабоды”, што па азнаямленьні з 
загадам іх змушаюць расьпісвацца пад ім. Паводле 
студэнтаў падпісваюцца пад загадам і выкладчыкі.

Студэнты кажуць, што падобныя загады 
выдадзены ўва ўсіх унівэрсытэтах Магілёва.

Адкрыты ліст 
Прэзідэнту Рэспублікі Беларусь, 

А.Р.Лукашэнку
                                                             
Шаноўны Алякандр Рыгоравіч!

11 красавіка 2008 г. па Вашым асабістым 
распараджэньні адбыўся дэмантаж помніка Максіму 
Багдановічу з мэтай яго пераносу на іншае месца. 
Нашае грамадзкае аб’яднаньне разумее, што гэтае 
распараджэньне Вы аддалі згодна шматлікіх матэрыялаў, 
якія падрыхтавалі для Вас праектыроўшчыкі 
рэканструкцыі будынку Нацыянальнага тэатру оперы і 
балета, адказныя супрацоўнікі Міністэрства культуры 
Рэспублікі Беларусь і Менскага гарадзкога выканаўчага 
камітэту.

Вышэйназваныя ўстановы самастойна не прынялі 
рашэньне па помніку ў сувязі з тым, што яно 
непасрэдна парушае Закон Рэспублікі Беларусь 
“Аб ахове гісторыка-культурнай спадчыны”, бо 
помнік Максіму Багдановічу з’яўляецца нерухомай 
матэрыяльнай гісторыка-культурнай каштоўнасьцю 
2-й катэгорыі, якая ўнесена ў Дзяржаўны сьпіс 
гісторыка-культурных каштоўнасьцей пад шыфрам  
712Ж000211. І рашэньне па яму павінна было выносіцца 
ў адпаведнасьці з вышэйназваным законам і іншымі 
нарматыўна-прававымі актамі, якія акрэсьліваюць 
кола ўпаўнаважаных дзяржаўных устаноў і службовых 
асобаў, адказных за дадзеную галіну дзейнасьці, і іх 
кампетэнцыю ў вырашэньні дадзеных праблем.

Аўтара помніка, скульптара Сяргея Вакара, зараз ўжо 
няма ў жывых, а яго суаўтары – архітэктары помніка 
Леанід Маскалевіч і Юры Казакоў, якія павінны згодна 
нарматыўна-прававой базай ажыцьцяўляць аўтарскі 
нагляд, выступілі супраць пераносу помніка.

Перанос помніка на іншае месца, ў цень будынку 
тэатру, сказіць яго маштаб, ён стане дробным на фоне 
гмаху тэатра, дзе ўсталявалі новыя скульптуры і 
гмахаў навакольных дамоў. Спатрэбцца 
іншы, большы пастамент. Ды і ўвогуле 
дэвальвуецца яго вартасьць як нерухомай 
гісторыка-культурнай каштоўнасьці.

Дазволю сабе нагадаць Вам зьмест 
некаторых пунктаў Артыкула 28 
падпісанага Вамі Закону «Аб ахове 
гісторыка-культурнай спадчыны 
Рэспублікі Беларусь» ад 09 сьнежня 
2006 г:

Артыкул 28. Забеспячэнне захавання 
нерухомых матэрыяльных гiсторыка-культурных 
каштоўнасцей

1. Для забеспячэння захавання нерухомых 
матэрыяльных гiсторыка-культурных каштоўнасцей 
(iх навакольнага асяроддзя i зон аховы) перамяшчэнне 
гэтых нерухомых матэрыяльных гiсторыка-
культурных каштоўнасцей, знiшчэнне або стварэнне 
пагрозы знiшчэння нерухомых матэрыяльных 
гiсторыка-культурных каштоўнасцей (iх 
навакольнага асяроддзя i зон аховы), прычыненне 
iм шкоды або стварэнне пагрозы яе прычынення, 
пагаршэнне тэхнiчнага стану або стварэнне пагрозы 
яго пагаршэння, а таксама навукова не абгрунтаванае 
змяненне i пагаршэнне ўмоў успрымання гэтых 
нерухомых матэрыяльных гiсторыка-культурных 
каштоўнасцей (iх навакольнага асяроддзя i зон 
аховы) забараняюцца, за выключэннем выпадкаў, 
прадугледжаных пунктамi 2 i 3 гэтага артыкула.

2. Перамяшчэнне нерухомай матэрыяльнай 
гiсторыка-культурнай каштоўнасцi дапускаецца ў 
выключных выпадках толькi з дазволу Мiнiстэрства 
культуры Рэспублiкi Беларусь пры немагчымасцi яе 
захавання на месцы i наяўнасцi навукова-праектнай 
дакументацыi на выкананне рэстаўрацыйна-
аднаўленчых работ на гэтай каштоўнасцi з мэтай яе 
аднаўлення ва ўмовах, прыдатных для забеспячэння 
захавання нерухомай матэрыяльнай гiсторыка-
культурнай каштоўнасцi. Немагчымасць захавання 
нерухомай матэрыяльнай гiсторыка-культурнай 
каштоўнасцi на месцы ўстанаўлiваецца Навукова-
метадычнай радай.

3. Стварэнне пагрозы знiшчэння нерухомай 
матэрыяльнай гiсторыка-культурнай каштоўнасцi 
(яе навакольнага асяроддзя i зон аховы) i прычынення 
ёй шкоды, пагаршэнне тэхнiчнага стану або стварэнне 
пагрозы яго пагаршэння, а таксама навукова не 
абгрунтаванае змяненне i пагаршэнне ўмоў успрымання 
нерухомай матэрыяльнай гiсторыка-культурнай 
каштоўнасцi (яе навакольнага асяроддзя i зон аховы) 
дапускаюцца толькi па рашэнню Савета Мiнiстраў 
Рэспублiкi Беларусь, калi iх неабходнасць выклiкана 
правядзеннем мерапрыемстваў па лiквiдацыi вынiкаў 
стыхiйных бедстваў, катастроф, ваенных дзеянняў.

Няўжо, паважаны Аляксандр Рыгоравіч, 
рэканструкцыя будынку Нацыянальнага тэатру оперы і 
балету з’яўляецца стыхійным бедствам, ці катастрофай, 
ці ваеннымі дзеяньнямі. Хіба што будаўніцтва новага 
пампезнага фантану, якое няблага дасьць зарабіць 
шматлікім зацікаўленым колам, і з’яўляецца стыхійным 
бедствам для нашай нацыянальнай спадчыны, як такім 
жа бедствам зараз з’яўляецца недобрасумленнасць 
і прававы нігілізм цэлага шэрагу дзяржаўных 
служачых.

 Менавіта купка недобрасумленных 
чыноўнікаў, ігнаруючы нацыянальнае 
заканадаўства, для ажыццяўленьня 
сваех шкурных вузкакелейных 
інтарэсаў, уцягнула і  Вас у працэс 
парушэньня заканадаўства, тым самым 
усклаўшы на Вас поўную адказнасьць 
за гэта.  Такім чынам, прыкрыўшыся 
Вамі, і непасрэдна пасадай  Прэзідэнта  
Рэспублікі Беларусь, яны вывелі з-пад 
адказнасьці саміх сабе.

  Пазыцыя іх яскрава сьведчыць, што прэстыж 
беларускае дзяржавы і яе Прэзідэнта, як і праблемы 
выкананьня заканадаўства, цікавяць іх меньш за ўсё, 
калі справа даходзіць да вырашэньня прыватных 
інтарэсаў.

  Беларускае добраахвотнае таварыства аховы 
помнікаў гісторыі і культуры неаднаразова зьвярталася 
да Вас з праблемамі ігнараваньня нацыянальнага 
заканадаўства, што прыводзіць да руйнаваньня нашых 
нацыянальных здабыткаў. На жаль, на ўсе звароты было 
фармальнае рэагаваньне апарату Вашае адміністрацыі.

  Зараз мы зьвяртаемся да Вас з просьбай адмежавацца 
ад купкі махляроў «ад дзяржаўнага кіраваньня», 
прыцягнуць іх да адказнасьці за грубае парушэньне 
заканадаўства і прыняць узважанае рашэньне па 
вяртаньню помніка Максіму Багдановічу на тое месца, 
дзе ён прастаяў звыш 20-і год і павінен стаяць адпаведна 
літары і духу закону. 

Такія Вашы дзеяньні знойдуць падтрымку і 
паразуменьне ў шырокіх слаёў нашага беларускага 
грамадзтва, для якога Багдановіч – адзін з асноўных 
сымбалеў нашай Бацькаўшчыны.
З павагай
СтаршыняПрэзідыюма                                   
 А.У.Астаповіч  

 Паэтава месца
Сяргей Харэўскі, 
Наша Ніва, 25.4.2008 

Асабіста Лукашэнка дазволіў прыбраць помнік 
Максіму Багдановічу з таго месца, дзе той стаяў. 
Між тым, гэты помнік мае другую катэгорыю ў 
Сьпісе гісторыка-культурных каштоўнасьцяў (шыфр 
1а1Е404457)… Манумэнтальны вобраз Максіма 
Багдановіча быў створаны яшчэ ў 1981 г. скульптарам 
Сяргеем Вакарам. Месца гэтага помніка за 27 гадоў 
стала цалкам ягоным.

Архітэктары Леанард Маскалевіч і Юры Казакоў 
былі суаўтарамі скульптара Сяргея Вакара — супраць 
пераносу. Тады, у 1981 годзе, сэканомілі на дэталях і 
добраўпарадкаваньні. І варта было б давесьці справу да 
канца. Але помніка больш няма на месцы. Яго, цынічна 
і дэманстратыўна, перанесьлі на іншае, заведама горшае 
месца, такім чынам зьнізіўшы ягоны статус.

Раней помнік Багдановічу быў арыентаваны ў бок 
Сьвіслачы, Верхняга гораду, стаяў на самым сьветлым 
месцы Траецкае гары. А цяпер ён будзе стаяць у 
глыбокім ценю, тварам да шумнай магістралі, і глядзець 
на Сувораўскае вучылішча з ашчадна адноўленымі 
надпісамі: «сталин-сталин-сталин»…

Рэзкае набліжэньне помніка да будынкаў сказіць 
ягоны маштаб. Ён стане дробным на фоне гмаху тэатра, 
дзе ўсталявалі новыя скульптуры і навакольны дамоў. 
Спатрэбцца іншы, большы пастамент.

Між іншым, я бачыў праекты рэканструкцыі тэрыторыі 
вакол тэатру. Там плянуецца паставіць ажно 8 новых 
скульптурных групаў! Дзеля іх нібыта і хочуць прыбраць 
помнік, каб не ствараць канкурэнцыі. Там плянуюць 
зрабіць фантан, чатыры круглыя пляцыкі, пасярод якіх 
паставяць буйныя скульптурныя кампазыцыі (пакуль не 
прыдумалі яшчэ якія) і зьбіраюцца скульптурна аздобіць 
пандусы на лесьвічных маршах перад тэатрам (таксама 
яшчэ няма ідэяў). Але дэкаратыўная празьмернасьць 
ужо заплянаваная.

Любы перанос манумэнтаў знакава роўны 
разбурэньню. Але помнік любімаму паэту нацыі — 
наагул выключны сымбаль. За 28 гадоў найноўшае 
гісторыі гэты помнік стаў важным знакам нацыянальнае 
ідэнтычнасьці. Сюды несьлі кветкі й на вясельлі й падчас 
розных урачыстасьцяў.

Гэтая падзея з чарады жорсткіх захадаў, скіраваных 
на дэвальвацыю знакаў: параназоў праспекта Скарыны, 
грамадзкі туалет на месцы дома Караткевіча, адмова 
назваць вуліцы імем Быкава… Заўтра не спадабаецца, 
як сядзіць Колас на плошчы, ці як стаяць крыжы. Гэта 
яскравае пасланьне — можна ламаць, перайначваць 
усё, абы толькі не ўзвышаліся нацыянальныя 
каштоўнасьці. Заўважу, нічога падобнага з помнікамі 
сталінізму-саветызму ў РБ не адбылося. Нават 
перайменаваньне куртатае вуліцы Берсана выклікала 
разнос зьверху.

Якімі б намерамі ні прыкрываліся ініцыятары 
пераносу помніка Багдановіча, яны нанесьлі балючы 
ўдар па нацыянальным самапачуцьці беларусаў.

ЗАЯВА Грамадскага аб’яднаньня 
“Беларускае добраахвотнае таварыства 

аховы помнікаў гісторыі і культуры”
23 красавіка 2008 г. ворганамі ўнутраных спраў затрыманы 

сябра Рэспубліканскай рады Беларускага добраахвотнага 
таварыства аховы помнікаў гісторыі і культуры, старшыня 
секцыі “Мемарыял”  Вячаслаў Сіўчык, і ў гэты ж дзень 
ён асуджаны судом Старадарожскага раёну да 15-ці 
сутак адміністратыўнага арышту. Прычынай чарговага 
рэпрэсіўнага гвалту з’явілася мерапрыемства па ўшанаваньні 
памяці нявінна закатаваных савецкімі партызанамі у 1943 
г. мірных жыхароў в. Дражна Старадарожскага раёну. 19 
красавіка 2008 г. сябрамі секцыі “Мемарыял” Таварыства 
побач з могілкамі за в. Дражна быў усталяваны драўляны 
памятны крыж, які асьвяціў праваслаўны сьвятар.

Улады Старадарожскага раёну крыж дэмантавалі і 
вывезьлі ў невядомым накірунку, а супраць Вячаслава 
Сіўчыка была запушчана рэпрэсіўная машына. У чарговы 
раз грамадзяне Рэспублікі Беларусь пакутуюць за жаданьне 
ведаць сваю сапраўдную гісторыю, за імкненьне ўшаноўваць 
усіх пакутнікаў Беларусі, а не толькі тых  каго вызнае 
дзеючая ўлада. У чарговы раз дзяржаўна-рэпрэсіўны 
аппарат дэманструе сваё нялюдзкае аблічча руйнуючы не 
толькі нацыяналную спадчыну, але ж нават і асьвечаныя 
хрысьціянскія сымбалі.

Сябры Беларускага добраахвотнага таварыства аховы 
помнікаў гісторыі і культуры пратэстуюць супраць 
незаконнага і амаральнага прысуду свайму актывісту, 
выказваюць спадару Вячаславу сваю маральную падтрымку 
і патрабуюць скасаваць рашэньне суда пра адміністратыўны 
арышт, вярнуць і нанава ўсталяваць крыж памяці ахвяр 
трагедыі 1943 г. і прынесьці публічныя прабачэньні Вячаславу 
Сіўчыку, сябрам і актывістам Таварыства, сваякам нявінна 
закатаваных мірных жыхароў в. Дражна.
Старшыня Рэспубліканскай рады    
 Антон Астаповіч
Старшыня Менскай гарадзкой рады    
 Зьміцер Касьпяровіч  
Намесьнік старшыні секцыі “Мемарыял”  
 Уладзімер Раманоўскі 
Сакратар секцыі “Мемарыял”     
 Надзея Сычугова 

Даўжыня навукі ў сярэдніх школах
17-га красавіка г.г. Аляксандар Лукашэнка асабіста ўдзельнічаў 

у дыскусіі на тэму 12-цігадовага навучаньня ў сярэдніх школах.

Прэзыдэнт паставіў удзельнікам канфэрэнцыі шэраг 
правакацыйных пытаньняў:

*Ці паразумнелі або паздаравелі  нашы дзеці, пачынаючы 
школьныя заняткі  6-ці гадовымі, і правёўшы ў школе 10 - 12 год?

* Няўжо грамадзтва патрабуе 12-ці гадовую сярэднюю адукацыю 
з навучаньнем па спэцыяльнасьці, ды ці варта нам рыхтаваць усіх 
дзяцей выключна да навукі ў вышэйшых навучальных установах? 
Сёньня ў нас людзей з унівэрсытэцкімі дыплёмамі й так за шмат, 
а рукамі працаваць няма каму. 

   КРЫВІЯ - Культурна-асьветніцкая газэта
   Выданьне беларускай дыяспары ў Чэхіі
   MK ČR E 16919
   РЭДАКЦЫЯ
   Сяржук Шпакоўскі
   Юрка Станкевіч
   Ганна Васілевіч
  Адрас рэдакцыі: 
  ul. Soukenická 8, 110 00 Praha 1
  Тэл.: 774 873 747, 774 613 356

Наступныя выданьні знойдзеце ў Бібліятэцы Беларускае 
Грамады ў Празе (у Клюбоўні):
* НІВА (Беласток) - Час і Людзі 1956 - 2006
* Апошнія нумары беластоцкай газэты НІВА
   9 сакавік -- 6 красавік 2008
* ВОЛАТ:  Вялейскае гісторыка-краязнаўчае        
выданьне,  № 19, сьнежань 2007 

      Новыя Кнігі, прэса

* Як паўплывае лішні год школьняга навучаньня на эканоміку й 
на колькасьць працоўных магчымасьцяў у краіне ? Якіх сацыяльных, 
маральных і прававых наступстваў можам спадзявацца, трымаючы 
за школьнай лавай поўнасьцю дасьпелых маладых людзей?

* Чаму гэта пэдагогі з аднаго боку выказваюцца за прысьпешанае 
разьвіцьцё, а з другога боку трымаюць у школах 17-18 маладых 
людзей? Магчыма перабольшваю, але гэтым 18-19 гадовым 
дзяўчатам ужо пара нараджаць, што яны й робяць у вас у 
школах.

Крыніцы:  www.tut.by, Interfax.   

Мастака Алеся Пушкіна судзяць 
за ўзьняты сьцяг Эўразьвязу

Суд над вядомым мастаком Алесем Пушкіным 
пройдзе 3 траўня аб 11.00. Мастака судзяць за 
перфоманс, прысьвечаны 90-годзьдзю Беларускай 
Народнай Рэспублікі.

Нагадаем, што акцыю Пушкін зьбіраўся ладзіць 25 
сакавіка, аднак мусіў яе перанесьці, бо яго дом два 
дні быў у сапраўднай міліцэйскай аблозе. Перфоманс 
адбыўся 27 сакавіка на цэнтральнай плошчы ў пасёлку 
Бобр. Пад час акцыі мастак паставіў на плошчы стол 
з караваем, якім ён зьбіраўся частаваць мясцовых 
жыхароў. Алесь Пушкін таксама ўсталяваў побач са 
сталом два сьцягі – нацыянальны бел-чырвона-белы 
і сьцяг Еўрапейскага Звязу, а таксама беларускі герб 
«Пагоню».

Мастак частаваў жыхароў горада пірагом разам са 
сваёй сям’ёй – жонкай і малым дзіцём, аднак на месца 
правядзеньня бяскрыўднай, сьвяточнай акцыі прыехала 
міліцыя. Затрымлівалі мастака, ужываючы сілу.

Адразу судзіць мастака ня сталі. Позва ў Крупскі 
раёны суд прыйшла толькі празь месяц.
Крыніца: Хартыя 97, 30 красавіка 2008

Беларуская бібліятэка ў Празе
У канцы г.г. бібліятэка беларускaе грамады ў 

Празе набыла большую колькасьць новых кніжак - у 
бальшыні беларускіх.

Сябры суполак «Пагоня» і «Свободнэ Белоруско» 
-  пераважна студэнты,   цяпер займаюцца 
упарадкаваньнем і каталягаваньнем бібліятэкі, якая 
ад вясны 2006 г. месьціцца ў памешканьні Беларускай 
Клюбоўні (адрыс: Соукэніцка 8, блізка Плошчы 
Рэспублікі). 

Наведвальнікі клюбоўні маюць магчымасьць чытаць 
і пазычаць кнігі, знаёміцца з прэсай беларускае 
дыяспары, а таксама карыстацца камп'ютарам 
(далучаным да інтэрнэту) і друкаркай.

Частка памешканьня адведзена пад Школьны 
Куток - з дошкай. Праўда, летась беларускі садок не 
працаваў, дзеля недахопу настаўніцкіх сілаў. Дзеля 
цяжкасьцяў з давозам вучняў, навука ў вышэйшых 
клясах ( пачынаючы з 2-ой) праводзілася завочна 
бацькамі, або «дарэктарскім» спосабам, у хатах 
паасобных сем'яў.

На гэту тэму напішам больш у наступным нумары 
КРЫВII (Но. 10)  

Беларуская Чэхія


